
*Изначально песня называлась Ýaşlyk aýdymy.

Bahar meýlisende çyksaň seýrana, 
Türkmen sährasynyň aldyr gülleri. 
Başyň sypap seni goýar haýrana, 
Belent daglaryndan öwsen elleri. 

Gara bulut gelip, zemine çöker,
Al-asman gübürdäp, depregin kakar,
Daglardan sil akar, ýene gün çykar,
Gyz-gelin doldurar reýhan çölleri.

Ýagyşy ýaraşar ýaýlaň ýazyna,
Gerçekler bendidir aşyk gyzyna.
Sesin goşup dutar, gyjak sazyna,
Saýrar illerimiň şirin dilleri.


